MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 55


L-Erbgħa, 12 ta’ Frar, 2020.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:48 p.m. 

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Glenn Bedingfield; l-Onor. Kristy Debono; l-Onor. Clayton Bartolo (Segretarju Parlamentari fil-Ministeru għall-Finanzi u s-Servizzi Finanzjarji); l-Onor. Alex Muscat (Segretarju Parlamentari fil-Ministeru għall-Intern, Sigurtà Nazzjonali u l-Infurzar tal-Liġi); l-Onor. Chris Said; u l-Onor. Stefan Zrinzo Azzopardi (Segretarju Parlamentari fil-Ministeru għall-Affarijiet Barranin u Ewropej) (sostitut tal-Onor. Julia Farrugia Portelli, Ministru għat-Turiżmu u l-Protezzjoni tal-Konsumatur), kienu preżenti.

Kien hemm preżenti wkoll, u ħa sehem fid-diskussjoni, l-Onor. Karol Aquilina.

L-Awditur Ġenerali, is-Sur Charles Deguara, u d-Deputat Awditur Ġenerali, is-Sur Noel Camilleri, ukoll kienu preżenti għal din il-laqgħa.


TALBA

L-Iskrivana qalet it-talba.


MINUTI

Il-Minuti ta’ Laqgħa Nru 54, li saret fil-5 ta’ Frar 2020, ġew konfermati.

Fil-bidu tal-laqgħa saret riferenza għar-ruling mogħti mill-Ispeaker fis-Seduta 296 tal-5 ta’ Frar 2020, liema ruling kien ġie mitlub mill-Onor. Glenn Bedingfield fis-Seduta 295 tal-4 ta’ Frar 2020.

Fis-2:38 p.m. is-Sur Bryan Azzopardi ġie msejjaħ sabiex jidħol fil-Kamra tal-Kumitat u wara li ngħata l-ġurament beda jagħti x-xhieda tiegħu. 

Matul ix-xhieda tiegħu s-Sur Azzopardi ġie mitlub sabiex sal-laqgħa li jmiss tal-Kumitat jipprovdi din l-informazzjoni:
· Lista tar-rotot li kellha l-Malta International Airport fl-2018 u fl-2019; u
· Liema airlines ħadu subventions fl-2018 u fl-2019, kemm ħadu, u l-ammont ta' turisti li kull waħda minn dawn l-airlines ġabet lejn Malta.
Meta waqt ix-xhieda tiegħu, is-Sur Azzopardi ġie mistoqsi mill-Onor. Karol Aquilina jekk kienx konxju li kien hemm kuntratt bejn l-Awtorità Maltija għat-Turiżmu u l-Onor. Konrad Mizzi, l-Onor. Glenn Bedingfield oġġezzjona għax qal li din id-domanda tmur kontra r-ruling li kien ta l-Ispeaker, liema ruling kienet saret riferenza għalih fil-bidu ta’ din il-laqgħa.  Huwa qal li għalhekk kien qed jitlob ruling ieħor mingħand l-Ispeaker dwar jekk ruling preċedenti tal-istess Speaker setax jiġi njorat.

Fit-3:54 p.m. ġiet interrotta x-xhieda tas-Sur Azzopardi.

Id-diskussjoni dwar dan l-item ġiet interrotta u baqgħet aġġornata.

Fit-3:56 p.m. iċ-Chairman aġġorna l-Kumitat għal nhar it-Tlieta, 18 ta’ Frar 2020, bl-istess aġenda.

